
Ignazio Cogotti
(Villacidro 1868 - 1946)

Nato a Villacidro il 27 gennaio 1868 da Luigi ed Antonia Trudu, Ignazio Cogotti compi a Cagliari
gli studi classici presso il Liceo Dettori ed a Cagliari si laured in giurisprudenza. Si uni in
matrimonio nel 1903 con Vittorina Dore dalla quale ebbe sei figli.

Fu avvocato famoso e sindaco del suo paese natale dove mori, a 78 anni, il 12 agosto 1946. La
sua produzione in diletto cagliaritano & tuttora parzialmente inedita.



Deu e Chica

1.

Sa domu mia ¢ una scatul'e luminus,
strinta strinta, non c'¢ de si girai:

duas cadiras, su lettu po corcai,

su banghittu e duas formas po bottinus!

2.

Seus coiaus de cinc'annus e, mischinus,
a forza de cosiri e arressolai,

una michetta no si manca mai,

e feus invidia finzas a is bixinus.

3.

Chica, a dda biri, girat che unu fusu:
cosit e sciaquat e prenciat in biancu
e fai cumandus in Castedd'e susu;

4.

e sempri allirga, cun s'aggiudu miu,
ponit a parti calincunu francu

e giai dogn'annu fait unu pipiu!



In curridoriu

Nara, Teresa: has bistu si est passau?
Oi cussu bestia non benit ancora.
Scis? ariseru mi dd'hap'agatau
fastiggendi cun d'una serbidora.

Ti 'nd'arris? una cosa de non crei
e puru su chi nau est tali e quali:
ma stai zerta, si torrat aund'¢ mei,
a cussu tontu 'ndi ddi parit mali.

Dd'ollu avviliri cantu est longu e mannu,
e si occurrit ddi dongu su pagliettu;
e si no si du fazzu, tenga dannu!

O a su mancu a su mancu dd'hap'a nai
chi no 'ndi pozzu prus, e chi no aspettu,
s'issu non penzat de mi domandai.



In s'aposentu

Castit, su meri, mi', passit derettu,
fazzamiddu a su mancu po prexeri,
e si olit chi 'dd'acabi 'e fai su lettu,
non mi circhit, si no zerriu a sa meri.

Hat intendiu? non bollu a mi toccali,
si no 'ddi nau chi bandit in galera;

si est allirgu e si olit spassiai,

circhit giai ci 'nd'hat genti affroddiera.

Ahi, mamma mia, 'ta cosa pizziosa
custu spizzulu... Mi' chi si 'ddu nau:
non mi tocchit immoi chi portu cosa.

'Dd'intendit? mi' chi 'ndi 'ddi parit mali.
Ahi, mincidissu! bit hapu segau,
po curpa sua, sa tassa e su buccali...



Is piccioccus de crobi

Sunt in quattru o cincu, tot'impari
assoziaus po fai 'na picchettara;
unu hiat bolli andaia s'or'e mari,
s'atru hiat a bolli fai sa zipulara;

ma in su mentris chi staint cumbinendi,
eccu unu bellu prat'e culingionis,

beni indorau de bagna e fumiendi,

chi ponit finit a tott'is chistionis.

Is piccioccus ddu 'ngiriant, e dognunu
preparat tres arrialis po pagai,
poi si sezzint € pappant in comunu.

Ma unu, mischinu, ha perdiu sa bursitta,
e tristu chi non podit picchettai,
castiat su prattu e lingi sa frochitta.



Is signoras

Candu gana non c'est de traballai

sa bixina si zerriat sa bixina,

si bestint e si nd'andant a girai

a Casteddu, a Stampaxi, a Sa Marina.

Arziant a tot'is pianus de affittai,
si firmant a castiai dogna vetrina,
intrant in is negozius po comprai
calincun'agu o calincuna trina.

E poi torrant a domu. Su maridu
aspettat de mes'ora po pappai,
ma su fogu ¢ studau, su prangiu ¢ fridu...

Piricu no'ndi podit prus sa vida,
e bistu chi est inutili abettai,
si 'ndi torrat andai a brenti sbuida.



Is signoricas

Dogna signorichedda de Casteddu
casi prima chi lessit de giogai,

si fai comprai 'nu bellu bestireddu
e pensa de si ponni a fastiggiai.

E dogna santa di de mengianeddu
est posta in curridoriu po aspettai
chi passit calincunu giovuneddu
chi si pozat disponni a dda sposai.

E calincunu passat finalmenti:
si scrint, si chistionant arriendi,
si promittinti amori eternamenti...

Papa e mamma non tenint ita nai;
passat un annu, dus, sempri aspettendi
ma sa di de sposai non benit mai.



Po is festas de Sant'Efis

(Tra piscadoris)

Teneru, asculta: su chi nau deu
est ch'in Casteddu c'est dinai mera,
e a su famini, balla, non ci creu
chi seus totus arroba de galera.

Ita ti parit! custu festivali,

custas culsas e fogus de altifiziu

hant a costai dinai, foras mali,

e si cras si schexaus, ddu feus po viziu.

Ma una cosa ti nau: mancai siat bellu
Sant'Efis cun su zugu pren'e oru,
cun is mustazzus fattus a pinzellu,

coment'est Peldu, m'hap'a sbagliai,
ma ti ddu nau, frari de su coru,
coment'est Peldu, non 'nci arribat mai.



Sa casteddaia

Sa vera casteddaia, a tempus miu

non portat meda froccus e né aneddus
ma ti cundia su prat'e is malloreddus,
chi ti fiant torrai su mortu a biu!

Si 'ddi portasta pisci o anguidd'e arriu,
o buttonis, o farzas, o ciorbeddus,

ti preparat su frittu in quattru fueddus,
cun ita gustu mancu deu 'ddu sciu!...

Immoi sa casteddaia est atra cosa:
¢ profumada, ¢ tinta, ¢ risplendenti,
¢ meda istruia e meda spiritosa;

ma s'intrat in cuscina est unu guai:
su mancu chi ti fait, comenti nienti,
ti coi sa pudda senza 'dda smazzai.



Sa nott'e Paschixedda

L.

Sezzius a gir'e gir'e sa forredda,
cun sa famiglia inter'e su bixinu,
dogna domu sa nott'e Paschixedda
billat a onori de Gesus Bambinu.

Accanta accanta, in d'una mesixedda,
si bit un'ampudditta pren'e binu,

e a un'atra parti, prenu de nuxedda,

si bit de attesu unu grandu cadinu.

E mentris si consumit in su fogu,
tenendi a pagu a pagu, una cozzina,
chi tot'e fumu hat prenu giai su logu,

gioghendi a cavaliri, totus cuddus
hant sbuidau cadinu e carrafina
e si 'nci bessint a sa Miss'e puddas.

I1.

Solu solu, serrau in s'apposentu,

deu contu is oras chi non passant mai,
e m'intendu in su coru unu scuntentu,
una tristesa chi non pozzu nai.

Intantu curgiu cun su pensamentu

a cuddas dis chi prus no hant a torrai,
e 'ndi disigiu un'ora, unu momentu,
ma totu invanu, e sigu a suspirai.

Suspiru sempri; e mentris chi nottesta
dogn'omini, siat poburu o signori,
gosat allirgu custa bella festa,

deu solu mi biu privu de allirghia
e prangiu e m'arregordu cun dolori
ch'oi unu mesi est morta mamma mia...



Studianti e serbidora

Ciau, Peppinedda, tui puru in Casteddu?
Brava, brava, mi fait propriu prexeri.
T'appu con(n)otu subitu a su fueddu,
ma narami: has agatau giai meri?

Bivis innoi! Ca', cumbinazioni,

deu puru bivi innoi accanta, accanta,

in sa domu ch'est propriu in su spuntoni
a manu manca, numeru coranta.

Si olis benni ti mostru s'apposentu;
seu solu, giai 'ddu scis..., si no mancai
'nci has a benni in d'un aturu momentu,

Pero nottesta, giai chi seus bixinus,
has a benni a su mancu a passillai
facci a Bonu Camminu o a Cappuccinus.



Su columbu

Oh, bongiornu, bongiornu, ziu Franciscu
finalmenti si biu innoi in Casteddu;

ma osservu chi portais unu scarteddu
cun d'una pudda e unu caboniscu.

Po Dottor Leu? Ziu miu gia aturais friscu,
si si difendit cussu abogareddu;

seu zertu chi non narat unu fueddu
segundu chini c'est a fai de Fiscu.

Si m'ascurtais si donu unu cunsillu:
'ddu conosceis su Primu Presidenti?
non fait nudda, citei: deu seu su fillu.

Deu bivu aund'¢ cudda ventana aberta
portaimi totu a domu occultamenti:
po ziu Franciscu sa sentenzia ¢ zerta.



Unu fastiggiu

Passa e arrepassa in d'unu propriu logu,
mischinu, deu non mi canzamu mai,

e cun sa facci arrubia che su fogu,
castiamu a susu senza mi firmai.

Issa, intanti, cumprendiu hiat giai su giogu,
e sezzia in curridoriu a ricamai,

mi castiara, maligna, a suttiogu

e mi lassa sighiri a passillai.

Ma candu, finalmenti, a unu lantioni
m'accozzu, ¢ facc'e tontu, in su momentu
de ddi scriri ddi fazzu s'azioni,

issa 'nci fuliat agu e canavacci,
si 'ndi pesat a lestru che su bentu,
€ mi 'nci serra sa ventana in facci.



